
1. Ð³Ù³Ó³ÛÝáõÃÛáõÝ ï³É §Հայաստանի Հանրապետության կառավարության և Նիդեñլանդների Թագավորության կառավարության միջև Մասնավոր հատվածի ներդրումային ծրագրի (ՄՀՆԾ) վերաբերյալ Փոխըմբռնման հուշագրի¦ ÏÝùÙ³Ý ³é³ç³ñÏáõÃÛ³ÝÁ:

ՏԵՂԵԿԱՆՔ
Հայաստանի Հանրապետության կառավարության և Նիդեռլանդների Թագավորության կառավարության միջև Մասնավոր հատվածի ներդրումային ծրագրի (ՄՀՆԾ) վերաբերյալ Փոխըմբռնման հուշագրի ստորագրման նպատակահարմարության վերաբերյալ
Մասնավոր հատվածի ներդրումային ծրագիրը, (այսուհետ` ՄՀՆԾ) դրամաշնորհային ծրագիր է, որն իրականացվում է Նիդեռլանդների ԱԳՆ կողմից` աջակցելու համար նորարարական բիզնես նախագծերին զարգացող երկրներում: Դրամաշնորհի առավելագույն չափը (մաքսիմումը) տարեկան հրատարակվում է դրամաշնորհային ուղեցույցերի հետ միասին: Տարեկան առավելագույնը կարող է բաժանվել ավելի քան մեկ տենդերային ժամանակահատվածի` մեկ տարվա ընթացքում, յուրաքանչյուրն իր սեփական  առավելագույն բյուջեով և փակման ժամկետով: Տարեկան դրամաշնորհային առավելագույնը վերաբերում է ընդհանուր դրամաշնորհային գումարին, որը շնորհվում է 51 երկրների: ՄՀՆԾ դրամաշնորհային առավելագույնը տարեկան կկազմի շուրջ 70մլն եվրո:

ՄՀՆԾ նպատակ ունի աջակցել մասնավոր հատվածի զարգացմանը`    զարգացնելով և ապահովելով տնտեսական համագործակցությունը Հայաստանի և Նիդեռլանդների գործարար հատվածներով միջև` հավասար գործընկերության և փոխադարձ շահի հիման վրա` կենտրոնանալով  մասնավոր ներդրումների վրա:  

ՄՀՆԾ-ի ներքո աջակցությունը Նիդեռլանդների կառավարության կողմից դրամաշնորհի տեսքով կտրամադրվի մասնավոր հատվածի նախաձեռնություններն Նիդեռլանդներում և Հայաստանում` ստեղծելու համար միացյալ փորձնական ներդրումային ծրագրեր` օգտագործելով միջազգային և տեղական նոու-հաուն և ապրանքներն ու ծառայությունները: ՄՀՆԾ-ի առավելագույն դրամաշնորհը յուրաքանչյուր նախագծի համար կազմում է 750,000 եվրո: ՄՀՆԾ-ն կգործի առնվազն երկու տարի և կարող է երկարաձգվել դրանից հետո: 

Ակնկալվում է, որ բիզնես նախագծերը կօժանդակեն աղքատության նվազեցմանը: Ընտրության գործընթացում առավելությունը կտրվի այն նախագծերին, որոնք կստեղծեն էական տեղական զբաղվածություն, կփոխանցեն գիտելիք, մեծապես օգտագործելով տեղական փոքր և միջին ձեռնարկությունները  մատակարարման շղթայում, գործելով աշխարհագրական առումով  ոչ բարենպաստ շրջաններում, ապահովելով եկամուտ շահառուների  հիմնական խմբերի համար կամ էականորեն օժանդակելով աղքատության նվազեցմանը այլ եղանակներով: 
Հայաստանի համար հաստատվող նախագծերի իրական թիվը կախված կլինի ստացված առաջարկությունների որակից: Առաջարկները, որոնք դրական են գնահատվել, կդասակարգվեն ՄԲՀԳ-ի կողմից և կմրցեն այլ երկրների ծրագրերի հետ, եթե մեկ տենդերային ժամանակահատվածի համար առավելագույն բյուջեն չի գերազանցի դրականորեն գնահատված բոլոր առաջարկների համար նախատեսված դրամաշնորհների ընդհանուր գումարը: 

 ՀՀ Էկոնոմիկայի նախարարությունը կգործի որպես ՄՀՆԾ կոնտակտային մարմին և կվերահսկի նախագծի իրականացումը ՀՀ կառավարության անունից:
Ելնելով վերոգրյալից` ՀՀ էկոնոմիկայի նախարարությունը նպատակահարմար է գտնում Փոխըմբռնման հուշագրի ստորագրումը:

ՀՀ ԷԿՈՆՈՄԻԿԱՅԻ ՆԱԽԱՐԱՐ                                                                                                                                                                     
                                                                                                  ՆԵՐՍԵՍ  ԵՐԻՑՅԱՆ
